
涼州行

作者：戴良　元末明初

本作品收錄於《列朝詩集/甲前05》

涼州城頭聞打鼓，涼州城北盡胡虜。

羽書昨夜到西京，胡兵已犯涼州城。

涼州兵氣若雲黑，百萬人家皆已沒。

漢軍西出笛聲哀，胡騎聞之去複來。

年年此地成邊土，竟與胡人相間處。

胡人有婦能漢音，漢女亦解調胡琴。

調胡琴，按胡譜，夫婿從軍半生死，美人踏筵尚歌舞。

君不見古來邊頭多戰傷，生男豈如生女強。

此作品在全世界都属于公有领域，因为作者逝世已经超过100年，且作品于1931年1月1日

之前出版。

